
ᓄᐃᑦᓴᐅᑎᒋᒋᐊᓕᒃ 

 

 
ᑐᕐᖃᑕᕐᕖᒃ ᓵᒻᐯᓐ ᔪᐊᕐᑌᓐ ᐊᒻᒪᓗ ᓚᕝᕆᐊᓂᐊ ᐅᓐᓂᓯᐅᕐᓂᖓ ᐱᕙᓪᓕᓯᒪᔪᒥᒃ ᐊᑐᐃᓐᓇᓯᒍᓐᓇᓂᕐᒥᒃ ᑲᕙᒪᒃᑯᑦ 

ᐱᒍᑦᔨᐅᑎᖏᓐᓂᒃ ᓄᓇᕕᐅᑉ ᐃᓗᐊᓂ  

 

 

ᑰᑦᔪᐊᖅ, ᐅᒃᑑᐱᕆ 17, 2024 — ᑐᕐᖃᑕᕐᕕᒃ ᐱᓇᓱᒐᖃᕐᓂᒧᑦ ᐊᒻᒪᓗ ᑐᕐᖃᑕᕐᕕᒃ ᑲᒪᔪᖅ ᑕᕐᕋᒪᕆᒻᒥ ᓄᓇᓂᒃ, 

ᑲᑎᐊᕆ ᓵᒻᐯᓐ ᔪᐊᕐᑌᓐ, ᑐᕐᖃᑕᕐᕕᓗ ᑲᒪᒍᑎᓄᑦ ᓯᕗᓪᓕᐹᓂᒃ ᓄᓇᕐᔪᐊᓕᓐᓂᒃ ᐊᒻᒪᓗ ᐃᓄᓐᓂᒃ, ᐄᐊᓐ ᓚᕝᕆᐊᓂᐊ, 

ᐅᓐᓂᓯᐅᕈᑎᓖᒃ, ᐃᓚᖃᕐᓱᑎᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐃᑦᓯᕙᐅᑕᖓᓐᓂᒃ, ᕿᓪᑕ ᓯᓅᐹᓪ, ᐱᒍᑦᔨᔩᑦ ᓄᓇᕕᒻᒥᒃ 

ᒪᑭᑕᐅᓂᖓᓂᒃ, ᐱᕕᓕᐅᕈᑕᐅᓚᖓᔪᒥᒃ ᐊᑐᐃᓐᓇᖃᕐᓂᓴᐅᓂᕐᒥᒃ ᑲᕙᒪᒃᑯᑦ ᐱᒍᑦᔨᐅᑎᖏᓐᓂᒃ ᓄᓇᕕᐅᑉ ᐃᓗᐊᓂ 

ᐊᕐᖁᑎᖃᕐᑎᓗᒍ ᓄᑖᓂᒃ ᐊᒥᓱᐃᓕᕐᕿᖓᔪᓂᒃ ᐱᒍᑦᔨᐅᑎᓂᒃ ᐱᕕᓐᓂᒃ. 

 
ᐊᑐᐃᓐᓇᖃᕐᓂᓴᐅᓂᖅ ᑲᕙᒪᒃᑯᑦ ᐱᒍᑦᔨᐅᑎᖏᓐᓂᒃ 

 

ᑖᑦᓱᒪ ᐊᖏᖃᑎᒌᒍᑎᒧᑦ, ᐃᓄᐃᑦ ᐊᑐᐃᓐᓇᖃᓛᓯᔪᑦ ᐃᓄᐊᓄᑦ ᐋᕐᕿᓱᕐᓯᒪᔪᓂᒃ ᐱᒍᑦᔭᐅᒍᑎᓂᒃ 14-ᓂ 

ᓄᓇᓕᓐᓂ ᓄᓇᕕᒻᒥ. ᑕᒪᓐᓇ ᐱᑦᔪᑎᒋᓗᒍ, KRG-ᑯᑦ ᐱᒍᑦᔨᐅᑎᓂᒃ ᐱᓇᓱᑦᑎᖏᑦ ᓈᒻᒪᓯᓕᑎᕐᓯᒪᑦᓯᐊᑐᓂᒃ 

ᐱᒋᐅᕐᓴᐅᑎᖃᕐᑎᑕᐅᓚᖓᔪᑦ ᐱᕕᑖᕈᑎᒋᓂᐊᕐᓗᒋᑦ ᑭᐅᓂᕐᒥᒃ ᑐᑦᓯᕋᕐᑐᓂᒃ ᐃᓘᓐᓈᒍᑦ ᖃᐅᔨᒪᔭᑦᓴᓂᒃ 

ᑲᕙᒪᒃᑯᑦ ᐱᒍᑦᔨᐅᖏᑦᑕ ᒥᑦᓵᓄᑦ, ᒪᓕᑦᑐᕈᓐᓇᓯᓗᑎᓪᓗ ᐃᓄᓐᓂᒃ   ᐊᓪᓚᕕᓕᕆᔩᑦ ᐱᓂᐊᕐᓂᖏᑎᒍᑦ ᐊᒻᒪᓗ 

ᒪᓂᔨᒍᓐᓇᓗᑎᒃ ᐃᑲᔪᕐᓂᒥᒃ ᐱᓇᓱᒐᖃᕐᓂᐅᑉ ᑐᑭᐊᒍᑦ. ᑕᒪᓐᓇ ᐱᕕᑖᕐᑎᓯᓚᖓᔪᖅ ᐱᓂᕐᒥᒃ ᐃᓄᒻᒧᑦ 

ᐋᕐᕿᓯᒪᑦᓯᐊᑐᒥᒃ ᐃᑲᔪᕐᓯᒪᓂᕐᒥᒃ, ᐆᑦᑑᑎᒋᓗᒋᑦ, ᓄᐃᑦᓯᓚᖓᓗᓂ ᑐᑦᓯᕋᐅᑎᒥᒃ ᐃᓄᒻᒪᕆᐅᓕᕋᒥᒃ 

ᐱᓇᓱᒍᓐᓀᑐᑦ ᑮᓇᐅᔭᕐᑖᕈᑎᖏᓐᓂᒃ, ᐊᓯᑦᔨᑐᐃᓚᖓᓗᓂ ᐊᑦᑐᐊᔪᒥᒃ ᐃᓚᒌᓂᒃ ᐃᑲᔪᕐᓯᐅᑎᓄᑦ, ᐅᕝᕙᓗᓘᓐᓃᑦ 

ᑐᑦᓯᕋᓚᖓᓗᓂ ᐃᓅᓕᕐᑐᑦ, ᑲᑎᑎᑕᐅᔪᑦ ᐅᕝᕙᓗᓘᓐᓃᑦ ᑐᖁᔪᑦ ᓇᓗᓀᕈᑎᖏᓐᓂᒃ.  

 

ᐱᖃᑎᒌᖑᓂᕐᒥᒃ-ᑐᖕᖓᕕᓕᒃ ᐱᕐᕈᓯᖓ 

 

ᑕᒪᓐᓇ ᐱᓇᓱᑦᑕᐅᔪᖅ ᓄᐃᓚᕿᓯᒪᕗᖅ ᐊᒥᓱᐊᓗᓐᓂᒃ ᐃᑲᔪᕐᑎᒌᒍᑎᖃᕐᑎᓗᒋᑦ KRG-ᑯᑦ ᐊᒻᒪᓗ ᑯᐯᒻᒥ 

ᐱᒍᑦᔨᔨᒃᑯᑦ. ᑖᒃᑯᐊ ᐊᑦᑐᐊᒍᑎᔪᑦ ᐅᖃᖃᑎᒌᓐᓂᖏᑦ ᐱᕕᖃᕐᑎᓯᓯᒪᔪᑦ ᐱᕙᓪᓕᐊᑎᑦᓯᓂᕐᒥᒃ ᐱᓂᐊᕈᑎᓂᒃ 

ᐋᕐᕿᓯᒪᔪᓂᒃ ᑕᕐᕋᒥ ᐱᐅᓯᓪᓚᕆᓐᓄᑦ. ᑲᑐᑦᔨᓗᑎᒃ, ᐊᑦᑐᐊᒍᑎᔪᑦ ᐱᕙᓪᓕᐊᓚᖓᔪᑦ ᐱᒍᑦᔨᒍᑎᓂᒃ 

ᓄᐃᑦᓯᒍᑎᑦᓴᒥᒃ ᓈᒻᒪᑎᓪᓗᒍ ᓄᓇᓕᓐᓂ ᐃᓄᓐᓄᑦ, ᐊᒻᒪᓗ ᐱᒋᐅᕐᓴᐅᑎᑦᓭᑦ ᐸᕐᓇᓯᒪᐅᑎᖏᓐᓂᒃ ᓈᒻᒪᑐᓂᒃ 

KRG-ᑯᑦ ᐱᓇᓱᑦᑎᖏᑦᑕ ᐱᒋᐊᓕᖏᓐᓄᑦ. 

 

ᐅᖃᕐᑕᐅᔪᑦ 

 

“ᓄᓇᕕᒻᒥᒃ ᐱᒍᑦᔨᔩᑦ ᒪᑭᑕᐅᓂᖓ ᑐᓴᕋᑦᓴᓯᐊᒻᒪᕆᐅᕗᖅ ᑯᐯᒃ ᑕᕐᕋᖓᓂᒥᐅᓄᑦ. ᓄᓇᓕᒻᒥᐅᑦ 

ᐊᔪᕐᓇᖏᓐᓂᓴᐅᑎᓪᓗᒍ ᐊᑐᕈᓐᓇᓚᖓᓕᕐᑐᑦ ᑲᕙᒪᒃᑯᑦ ᐱᒍᑦᔨᐅᑎᖏᓐᓂᒃ. ᐋᕐᕿᓯᒪᑦᓯᐊᑐᑦ ᐱᓇᓱᓐᓃᑦ 

ᑲᔪᓯᑎᑕᐅᓛᕐᑐᑦ ᐱᕕᖃᕐᑎᓯᓛᓯᔪᑦ ᐃᓄᐃᑦ ᐊᒻᒪᓗ ᑎᒥᐅᔪᐃᑦ ᑐᓴᐅᒪᓂᕐᓴᐅᓂᖓᓂᒃ ᐊᒻᒪᓗ 

ᐃᑲᔪᕐᑕᐅᓯᐊᕐᓂᓴᐅᓂᖓᓂᒃ ᐊᓪᓚᕕᓕᕆᐅᑏᑦ ᐱᕐᕈᓯᖏᑦᑕ ᐃᓗᐊᒍᑦ, ᐱᕙᓪᓕᑎᑦᓯᓗᑎᓪᓗ ᐊᑐᕈᓐᓇᓂᕐᒥᒃ 

ᐱᒍᑦᔨᐅᑎᓂᒃ ᐃᓕᖓᔪᓂᒃ ᐱᓇᓱᑦᑎᐅᒍᓐᓇᓂᕐᒧᑦ ᐊᒻᒪᓗ ᐱᓯᑎᐅᒍᑎᓂᒃ ᐱᕙᓪᓕᐊᓂᕐᒧᑦ. ᑕᒪᓐᓇ 

ᑲᒪᒍᑕᐅᓚᖓᓕᕐᑐᖅ ᐱᒋᐊᓕᓐᓂᒃ ᐅᕙᑦᑎᓄᑦ ᒥᓇᕈᑕᐅᖃᑦᑕᓯᒪᔪᓂᒃ!  ᓱᓕᔪᒥᒃ ᓇᑯᕐᒦᐳᖓ ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᓂᒃ ᐊᒻᒪᓗ ᐱᓇᓱᖃᑕᐅᔪᓕᒫᓂᒃ ᐊᑦᑐᐊᓯᒪᔪᓂᒃ ᒪᑭᑦᓯᓂᕐᒧᑦ ᑖᑦᓱᒥᖓ ᐊᑦᔨᖃᖕᖏᑐᒥᒃ 

ᐆᑦᑑᑎᑦᓴᒥᒃ.”  

ᑲᑎᐊᕆ ᓵᒻᐯᓐ ᔪᐊᕐᑌᓐ, ᑐᕐᖃᑕᕐᕕᒃ ᐱᓇᓱᒐᖃᕐᓂᒧᑦ ᐊᒻᒪᓗ ᑐᕐᖃᑕᕐᕕᒃ ᑲᒪᒋᔭᓕᒃ ᑕᕐᕋᒪᕆᒻᒥ ᓄᓇᓂᒃ 

“ᑲᔪᓯᑎᑦᓯᓂᖅ ᓄᓇᕕᒻᒥᒃ ᐱᒍᑦᔨᔨᓂᒃ ᐆᑦᑑᑎᑦᓴᓯᐊᒪᕆᐅᕗᖅ ᐃᑲᔪᕐᑎᒌᒍᓐᓂᖓᓄᑦ ᑲᕙᒪᐅᔪᑦ 

ᐱᓇᓱᖃᑕᐅᔪᓪᓗ ᓄᓇᓕᓐᓂ. ᑐᑭᖃᓚᖓᔪᖅ ᐱᒍᑦᔨᐅᑎᖃᕐᓂᒥᒃ ᐊᐅᓚᑕᐅᔪᓂᒃ ᐃᓄᓐᓄᑦ ᐃᓄᐃᑦ 

ᐱᑦᔪᑎᒋᓗᒋᑦ, ᐱᐅᓯᓪᓚᕆᓐᓂᒃ ᓄᓇᓕᒻᒥᓂ ᖃᐅᔨᒪᓂᕐᓴᐅᒪᑕ ᐊᓯᓕᒫᒥᓂᒃ.” 

ᐄᐊᓐ ᓚᕝᕆᐊᓂᐊ, ᑐᕐᖃᑕᕐᕕᒃ ᑲᒪᒋᔭᓕᒃ ᓯᕗᓪᓕᐹᓂᒃ ᓄᓇᕐᔪᐊᓕᓐᓂᒃ ᐊᒻᒪᓗ ᐃᓄᓐᓂᒃ 

 

“ᐆᑦᑑᑎᑦᓯᐊᒪᕆᐊᓗᒃ ᖃᓄᖅ ᐃᑲᔪᕐᑎᒌᓐᓂᐅᑉ ᐊᑦᔨᒌᖕᖏᑐᑦ ᑲᕙᒪᒃᑯᑦ ᑎᒥᖏᑦᑕ ᐊᑯᓐᓂᖓᑎᒍᑦ 

ᐃᑲᔪᕈᓐᓇᓂᖓᓄᑦ ᓂᐳᕐᑎᓯᒋᐊᕐᓂᒥᒃ ᓄᓇᓖᑦ ᐱᒋᐊᓕᖏᓐᓂᒃ ᐱᒍᑦᔨᒍᑎᓄᑦ ᓈᒻᒪᓯᓕᑎᕐᓯᒪᔪᓄᑦ ᑖᒃᑯᓄᖓ 

ᐱᒋᐊᓕᖏᓐᓄᑦ! ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᑐᕐᓂᖃᓪᓚᕆᑦᑐᒥᒃ ᐃᓚᐅᕗᖅ ᓄᓇᕕᒻᒥ, ᑕᒪᓐᓇᓗ 

ᐱᓇᓱᖃᑎᒌᓐᓂᖅ ᐱᑕᖃᕐᓗᓂ ᑭᓯᐊᓂᐅᕗᖅ ᓱᕐᖁᐃᓚᖓᓗᓂ ᐃᓄᐃᑦ ᑕᒫᓂ ᓄᓇᖓᓂ ᐱᑎᑕᐅᓂᖓᓂᒃ 

ᐱᐅᔪᓂᒃ ᐱᒍᑦᔭᐅᒍᑎᓂᒃ.”  

ᔮᓐ ᐴᓓ, ᑐᕐᖃᑕᕐᕕᒃ ᐱᓇᓱᓐᓂᒧᑦ ᐊᒻᒪᓗ ᑐᕐᖃᑕᕐᕕᒃ ᑲᒪᒋᔭᓕᒃ ᒧᕆᓰ ᓄᓇᖓᓂᒃ, ᐊᐱᑎᐱ-ᑎᒥᔅᑲᒥᖕ 

ᓄᓇᖓᓂᒃ ᐊᒻᒪᓗ ᑯᐯᒃ ᑕᕐᕋᖓᑕ ᓄᓇᖓᓂᒃ 

 

“ᓄᓇᕕᒻᒥᒃ ᐱᒍᑦᔨᔩᑦ ᐱᒻᒪᕆᒻᒥᒃ ᐊᓪᓗᕆᐊᕐᓂᐅᕗᑦ ᓴᓇᓂᒃᑯᑦ ᐱᒍᑦᔨᒍᑎᓂᒃ ᓄᐃᑖᑎᕆᐅᑏᑦ 

ᐃᓂᓪᓚᑎᕈᑎᖓᓂᒃ ᓴᕐᕿᔮᕐᑎᓯᔪᒥᒃ ᐊᑦᔨᐅᖏᑦᑐᓂᒃ ᓱᓪᓕᑎᓂᒃ ᓄᓇᑦᑎᓂ ᐊᒻᒪᓗ 

ᐱᒍᑦᔭᐅᒍᑎᒋᒋᐊᓕᖏᓐᓂᒃ ᓄᓇᕕᒻᒥᐅᑦ. ᐱᒋᐊᖃᓪᓚᕆᑉᐳᖅ ᑕᒪᑦᑕ ᑲᕙᒪᑦᑎᓄᑦ ᓄᓇᕕᐅᑉ ᐱᑎᑕᐅᓂᖓ 

ᐊᑭᒪᔪᑦᑐᒥᒃ ᐱᒍᑦᔨᐅᑏᑦ ᐱᐅᓂᖓᓂᒃ. ᓇᑯᕐᓴᐳᖓ ᑯᐯᒃᑯᑦ ᑲᕙᒪᖓᓂᒃ ᑲᑦᓱᙰᒍᑎᖃᕐᓂᖓᓄᑦ 

ᐱᓇᓱᖃᑎᖃᓚᖓᓂᕐᒥᒃ KRG-ᑯᓂᒃ ᐱᖃᑎᒌᓐᓂᑯᑦ ᐊᔪᐃᓐᓇᖃᑎᒋᓗᒋᑦ ᐱᐅᔪᓂᒃ ᐱᒍᑦᔨᐅᑎᖃᕐᑎᓯᓂᕐᒥᒃ 

ᑲᒪᑦᓯᐊᓂᕐᒥᓗ ᖃᐅᔨᔭᐅᓲᒥᒃ ᑯᐯᒻᒥᐅᓄᑦ ᐊᓯᖏᓐᓄᑦ.”  

ᕿᓪᑕ ᓯᓅᐹᓪ, ᐃᑦᓯᕙᐅᖑᑕᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ 
 

ᐱᒻᒪᕆᐅᓂᖏᑦ 

 

• “ᓄᓇᕕᒻᒥᒃ ᐱᒍᑦᔨᔨᒃᑯᑦ ᑎᓕᔭᐅᒪᒍᑎᖓ ᐃᓚᒋᓕᐅᑎᓯᒪᔪᖅ ᓯᕗᓂᕐᒧᑦ ᐊᖏᖃᑎᒌᓐᓂᐅᑉ ᐃᓗᐊᓄᑦ, 

ᑖᓐᓇ KRG-ᑯᓄᑦ ᑐᓂᔨᒻᒥᑎᓪᓗᒍ ᑲᒪᔨᐅᒍᑎᓂᒃ ᐃᓕᖓᔪᓂᒃ ᐱᓇᓱᑦᑎᓭᑦ ᐱᒋᐅᕐᓴᑎᑕᐅᓂᖓᓄᑦ 

ᐊᒻᒪᓗ ᐱᓯᑎᐅᒍᑎᓂᒃ ᐱᕙᓪᓕᐊᓂᖓᓄᑦ, ᐃᓅᓱᑦᑐᓂᓪᓗ ᐱᒍᑦᔨᒍᑎᓄᑦ ᐊᒻᒪᓗ ᐱᒍᑦᔨᒍᑎᓄᑦ 

ᐊᑦᑐᐊᔪᓄᑦ ᑯᐯᒻᒥ ᐱᐊᕋᖃᕐᓂᒧᑦ ᓴᑑᑎᑦᓴᓂᒃ ᐸᕐᓇᕈᑎᒧᑦ. 

• ᑯᐯᒃᑯᑦ ᑲᕙᒪᖓ ᑐᓂᕐᕈᓯᓚᖓᔪᖅ $13 ᒥᓕᐊᓐᑲᓴᓐᓂᒃ KRG-ᑯᓄᑦ ᐊᖏᓕᒋᐊᕈᑕᐅᑎᓪᓗᒋᑦ 

ᑎᓕᔭᐅᒪᒍᑎᖏᓐᓄᑦ ᓯᕗᓂᕐᒧᑦ ᐊᖏᖃᑎᖐᓐᓂᒥ ᐊᒻᒪᓗ ᑲᔪᓯᑎᑦᓯᓂᖓᓄᑦ ᓄᓇᕕᒻᒥᒃ ᐱᒍᑦᔨᔨᓂᒃ. 

ᑮᓇᐅᔦᑦ $2.55 ᒥᓕᐊᓐᖑᓗᑎᒃ ᐊᕐᕌᒍᑕᒫᑦ ᐃᓚᓚᖓᔪᑦ ᑮᓇᐅᔭᓄᑦ ᑐᓂᓯᒪᓕᕇᕐᑐᓄᑦ KRG-ᑯᓄᑦ 

ᓂᐳᕐᑎᓯᒍᑕᐅᓂᐊᕐᒪᑕ ᑌᒃᑯᓂᖓ ᑎᓕᔭᐅᒪᒍᑎᖏᓐᓂᒃ, ᐊᕐᕌᒍᐃᑦ ᑕᓪᓕᒪᑦ ᓈᓗᒋᑦ. 

• ᐊᖏᖃᑎᒌᓐᓂᖅ ᐅᖃᕐᓯᒪᔪᖅ KRG-ᑯᑦ ᐊᓪᓚᕕᖏᑦ ᒪᓂᔨᓂᐊᕐᓂᖓᓂᒃ ᓄᓇᕕᒻᒥᒃ ᐱᒍᑦᔨᔩᑦ 

ᐃᓘᓐᓈᒍᑦ ᐱᒍᑦᔨᐅᑎᖏᓐᓂᒃ ᐊᒻᒪᓗ ᖃᐅᔨᒪᔭᑦᓴᖁᑎᖏᓐᓂᒃ ᓄᓇᕕᐅᑉ ᓄᓇᖓᓂ. 

 

ᖃᐅᔨᒋᐊᕐᕕᓭᑦ  

  

ᐱᐊᓂᑎᒃᑦ ᑐᕌᑦᓰ ᓚᕗᐊ 

ᑐᓴᕋᑦᓴᓂᒃ ᑐᑭᒧᐊᑦᑎᓯᔨ 

ᐊᒻᒪᓗ ᑐᓴᕋᑦᓴᓂᐊᕐᑎᓄᑦ ᐊᓪᓚᑎ  

ᐊᓪᓚᕕᒃ ᑐᕐᖃᑕᕐᕕᒧᑦ ᐱᓇᓱᒐᖃᕐᓂᒧᑦ  

ᐊᒻᒪᓗ ᑐᕐᖃᑕᕐᕕᒧᑦ ᑲᒪᔪᒧᑦ ᑯᐯᒃ ᑕᕐᕋᒪᕆᖓᑕ 

ᓄᓇᖓᓂᒃ  

ᐅᖃᓕᒪᐅᑎᖓ: 514-686-7100 

 

     ᑎᐊᓂᔅ ᐋᐸᑦ, APR 

     ᑐᓴᕋᑦᓴᓂᒃ ᑐᑭᒧᐊᑦᑎᓯᔨ 

     ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

     ᐅᖃᓕᒪᐅᑎᖓ: 514-795-5196 

 

 


